
MUHANDISLIK TA’LIMIDA 
ZAMONAVIY KOMPYUTER 
GRAFIKASI VOSITALARI 
YORDAMIDA TALABALARNING 
KONSTRUKTORLIK 
FAOLIYATINI RIVOJLANTIRISH
Muxitdinov Abduvahob Abduvalievich
Arxitekturaviy loyihalash kafedrasi assistenti
Jizzax politexnika instituti

Annotatsiya: Ushbu maqolada muhandislik ta’limida zamonaviy kompyuter grafikasi vositalarining o‘rni hamda ularni 
qo‘llash orqali talabalarning konstruktorlik faoliyatini rivojlantirish imkoniyatlari tahlil qilingan. 3D modellashtirish, 
chizmalarni raqamlashtirish, loyihalash va dizayn jarayonlarida foydalaniladigan dasturlar – AutoCAD, SolidWorks, 
SketchUp, Blender, Fusion 360 kabi vositalar yordamida talabalarda texnik tafakkur, muammoli vaziyatlarni hal etish 
qobiliyati va kreativ yondashuvlar shakllanadi. Tadqiqotda grafik texnologiyalar asosida ta’lim jarayonini tashkil etish 
metodikasi, uning afzalliklari, pedagogik yondashuvlar va erishilgan natijalar yoritilgan.

Kalit so‘zlar: muhandislik ta’limi, kompyuter grafikasi, konstruktorlik faoliyati, 3D modellashtirish, AutoCAD, SolidWorks, 
texnik tafakkur, vizual tafakkur, innovatsion texnologiyalar.
Abstract: This article analyzes the role of modern computer graphics tools in engineering education and the potential for 
developing students’ design activities through their application. Through tools such as AutoCAD, SolidWorks, SketchUp, 
Blender, and Fusion 360 – software used in 3D modeling, digitization of drawings, and design processes – students 
develop technical thinking, the ability to solve problem situations, and creative approaches. The study presents the 
methodology for organizing education based on graphic technologies, its advantages, pedagogical approaches, and 
achieved outcomes.

Key words: engineering education, computer graphics, design activities, 3D modeling, AutoCAD, SolidWorks, technical 
thinking, visual thinking, innovative technologies.
Аннотация: В данной статье проанализирована роль современных средств компьютерной графики в инженерном 
образовании и возможности развития конструкторской деятельности студентов посредством их применения. С 
помощью таких инструментов, как AutoCAD, SolidWorks, SketchUp, Blender, Fusion 360 – программ, используемых 
в процессах 3D-моделирования, оцифровки чертежей, проектирования и дизайна, у студентов формируются тех-
ническое мышление, способность решать проблемные ситуации и креативные подходы. В исследовании осве-
щены методика организации обучения на основе графических технологий, её преимущества, педагогические под-
ходы и достигнутые результаты.

Ключевые слова: инженерное образование, компьютерная графика, конструкторская деятельность, 3D-моде-
лирование, AutoCAD, SolidWorks, техническое мышление, визуальное мышление, инновационные технологии.

KIRISH
Zamonaviy muhandislik ta’limi – har tomonlama tayyorlangan, kreativ fikrlaydigan va zamonaviy texnologi-

yalar bilan samarali ishlay oladigan malakali mutaxassislarni tayyorlashga qaratilgan. Ayniqsa, konstruktorlik 
faoliyati muhandislikning amaliy mohiyatini tashkil etuvchi asosiy yo‘nalishlardan biri bo‘lib, real ob’ektlarni 
loyihalash, tasvirlash, modellashtirish va texnik hujjatlarni tayyorlash kabi ko‘nikmalarni o‘z ichiga oladi.

Mazkur faoliyatni samarali tashkil etishda zamonaviy kompyuter grafikasi vositalari – AutoCAD, Solid-
Works, Fusion 360, Blender kabi dasturlar talabalarning konstruktiv tafakkurini shakllantirishda kuchli vosita 
sifatida xizmat qiladi. Kompyuter grafikasi asosida ta’lim berish orqali talabalarda fazoviy tasavvur, analitik 
fikrlash, texnologik dizayn madaniyati hamda muhandislik estetikasiga bo‘lgan yondashuv rivojlanadi.

Ushbu maqolada aynan zamonaviy kompyuter grafikasi vositalaridan foydalangan holda konstruktorlik 
faoliyatini o‘qitish metodikasi, uning afzalliklari va natijalari tahlil qilinadi [1].

MAVZUGA OID ADABIYOTLAR SHARHI
So‘nggi yillarda muhandislik ta’limida raqamli texnologiyalar, xususan, grafik vositalarning ahamiyati sezi-

larli darajada ortib bormoqda. Bu borada bir qator ilmiy izlanishlar va amaliy tadqiqotlar amalga oshirilgan.
K.A. Grebennikov tomonidan “Dizayn” yo‘nalishi bo‘yicha o‘rta maxsus, kasb-hunar ta’lim tizimida umum-

kasbiy fanlarni o‘qitishda kompyuter grafikasidan foydalanishning pedagogik va texnologik asoslari ishlab 
chiqilgan. Ushbu tadqiqotda dizayner mutaxassislarini tayyorlashda kompyuter grafikasidan foydalanishning 
pedagogik modeli yaratilgan hamda uning ahamiyati ilmiy asosda yoritilgan [1].

D.A. Novikov va Ye.M. Tretyakova tomonidan olib borilgan tadqiqotlarda kasb-hunar kollejlari uchun 
“Kompyuter grafikasi” fani mazmunini loyihalash va uni amalga oshirish texnologiyasi ishlab chiqilgan. Maxsus 
kurs asosida tayyorlangan namunaviy dastur orqali o‘qitilgan talabalarning kompyuter texnologiyalariga oid 
bilim va ko‘nikmalarini rivojlantirish mumkinligi tajriba asosida tasdiqlangan [2].

D.C. Saidahmedova va M. Xasanov tomonidan amalga oshirilgan izlanishlarda “Texnik chizmachilik” fanini 
kompyuter texnologiyalaridan foydalanib o‘qitishning nazariy asoslari ishlab chiqilgan. Tadqiqotda didaktik 
o‘yinlar asosida o‘quvchilarning bilim faoliyatini faollashtirish, kompyuter grafikasi orqali dars samaradorligini 
oshirish, fazoviy tafakkur, kuzatuvchanlik va topqirlikni rivojlantirish yo‘llari asoslangan. Mualliflar tomonidan 
“Texnik chizmachilik” faniga mo‘ljallangan interfaol, didaktik va intellektual topshiriqlarni o‘z ichiga olgan multi-
mediali o‘quv qo‘llanma ishlab chiqilgan [4].

L.V. Pavlova o‘z tadqiqotlarida texnik yo‘nalishdagi talabalarning muhandislik grafikasi va kompyuter grafi-
kasi bo‘yicha bilimlarini shakllantirishda qiziqarli grafik masalalardan va AutoCAD dasturidan samarali foydala-
nish imkoniyatlarini tahlil qilgan. Tadqiqot natijasida ijodiy faoliyatni rivojlantirishga xizmat qiluvchi grafik usullar 
asoslangan [5].

Dassault Systèmes va M.V. Matveeva fikricha, talabalar tayyor grafik, animatsion va videolavhali o‘quv 
materiallarni o‘zlashtirish davomida kompyuter grafikasining ikki xil funksiyasi – illyustrativ va kognitiv funksi-
yalari namoyon bo‘ladi. Bir tomondan, grafik tasvirlar talabalarda yangi g‘oyalarning shakllanishiga turtki beradi; 
boshqa tomondan esa, faqat mavjud bilimlarni aks ettirgan holda, ularning faqat illyustrativ qiymati saqlanib 
qoladi [6].

Bundan tashqari, kompyuter grafikasi tushunchasining o‘zi haqida ham nazariy mulohazalar mavjud. U 
– kompyuter yordamida yaratilgan tasvirlar, chizmalar va modellar majmuasi bo‘lib, rasm chizish va 3D model-
lashtirishda keng qo‘llaniladi. Tadqiqotchilar fikricha, zamonaviy avtomatik loyihalash tizimlari (CAD-siste-
malar) grafikani elektron chizmaga aylantiribgina qolmay, balki ma’lumotlar bazasining kengligi va ob’ektlarni 
geometrik modellashtirish imkoniyatlari bilan ajralib turadi [7–9].

TADQIQOT METODOLOGIYASI
Tadqiqot metodologiyasi grafik texnologiyalarni o‘qitish jarayonida qo‘llashga yo‘naltirilgan metodik 

yondashuvlar majmuasini o‘z ichiga oladi. Ushbu maqolada quyidagi uslublar asosida yondashildi:

1.	 Tahliliy yondashuv – mavjud ilmiy adabiyotlar, ilg‘or xorijiy va mahalliy tajribalar, shuningdek amaliy 
tadqiqotlar tahlil qilindi.

2.	 Tajriba-sinov usuli – muhandislik fanlarini o‘qitishda AutoCAD, SolidWorks, Fusion 360 kabi grafik 
dasturlarni qo‘llash samaradorligi o‘rganildi.

3.	 Didaktik modellashtirish – konstruktorlik faoliyati bilan bog‘liq grafik topshiriqlarni ishlab chiqish va tala-
balarda fazoviy tasavvur hamda texnik tafakkurni shakllantirishga qaratilgan o‘quv modellar yaratildi.

4.	 Pedagogik kuzatuv va baholash – ta’lim jarayonida talabalar faoliyati tahlil qilinib, grafik dasturlar 
yordamida o‘zlashtirish darajasi monitoring qilindi.

Mazkur metodologik yondashuvlar konstruktorlik faoliyatini zamonaviy grafik vositalar orqali rivojlantirishda 
innovatsion yondashuvni shakllantirish imkonini beradi.

TAHLIL VA NATIJALAR
Tadqiqot natijalariga ko‘ra, muhandislik yo‘nalishidagi talabalarda quyidagi ijobiy o‘zgarishlar kuzatildi:

•	 texnik tafakkur va fazoviy tasavvur darajasi sezilarli darajada oshdi;

•	 loyihalash jarayonida mustaqil qaror qabul qilish ko‘nikmalari shakllandi;

•	 AutoCAD, SolidWorks va Blender dasturlari orqali real muhandislik muammolariga amaliy yechim topish 
malakalari rivojlandi;

•	 konstruktiv yondashuv, chizmalar va modellar bilan ishlashda ijodkorlik kuchaydi;

•	 grafik vositalar asosida o‘qitilgan talabalar, an’anaviy usullar asosida ta’lim olganlarga nisbatan yuqori 
o‘zlashtirish ko‘rsatkichlarini namoyon etdi.

Grafik dasturlar orqali axborot bilan ishlash insonning ko‘rish, eshitish va sezish organlariga ta’sir qiladi, 
ya’ni, tasvir va tovushdan vosita sifatida foydalaniladi. Asosiy maqsad – axborotni vizual va audiovizual format-
larga aylantirish orqali bilimlarni samarali yetkazishdan iborat. Bugungi kunda mavjud grafik dasturlar turlicha 
yo‘nalishlarga ixtisoslashgan bo‘lib, har bir soha mutaxassisi o‘z ehtiyojlariga mos funksional imkoniyatlarga 
ega bo‘lgan dasturiy ta’minotni tanlaydi. Shu bois, grafik dasturlarni qo‘llashdan avval ularning texnik imkoni-
yatlarini chuqur tahlil qilish lozim. Ba’zida grafik dasturdan foydalanish uchun dastlab boshqa tegishli fan va 
dasturiy vositalarni o‘zlashtirish zarurati ham yuzaga keladi.

Talabalarda fazoviy tasavvurni rivojlantirish uchun, avvalo, fanga nisbatan ichki motivatsiya va qiziqish 
shakllanishi lozim. Ushbu qiziqish asosida o‘zlashtirilgan bilimlar amaliy ko‘nikma va malakalarga aylanadi. 
Talaba egallagan bilim asosida berilgan muammoni tahlil qilib, mantiqiy xulosalar chiqaradi. Fazoviy tasavvur 
darajasi esa, bevosita shu bosqichlarda shakllanadi. Kompyuter grafikasi vositalarida grafik ob’ektlarning texnik 
va geometrik komponentlari o‘zaro uzviy bog‘langan bo‘lib, bu holat fazoviy tasavvurni kengaytiradi va texnik 
mantiqiy tafakkurni mustahkamlaydi. Masalan, “konus kesimlari” mavzusini o‘rganishda konus, tekislik va 
ularning kesishish holatlari sintez qilinib, fazoviy idrok kengayadi.

Kompyuter grafikasi vositalari muhandislik ta’limini samarali tashkil etishda keng imkoniyatlar yaratadi. 
Ularning asosiy afzalliklari quyidagilardan iborat:

•	 ko‘rgazmalilik – murakkab texnik tushunchalarni vizual ko‘rinishda o‘rgatish imkoniyati;

•	 interaktivlik – o‘quvchi va kompyuter o‘rtasida faol muloqotni ta’minlaydi;

•	 modellashtirish orqali o‘rganish – real muammolar asosida bilimlarni egallash;

•	 moslashuvchanlik – har bir talaba uchun individual yondashuv asosida ta’limni tashkil etish imkoniyati.

Shunga qaramay, ayrim muammolar ham mavjud:

•	 o‘qituvchilarning raqamli savodxonlik darajasining yetarli emasligi;

•	 grafik dasturlar uchun zarur texnik ta’minot va litsenziya muammolari;

•	 o‘quv dasturlarining an’anaviy mazmunga ega bo‘lishi va raqamli kompetensiyalarni kam qamrab olishi.

Grafik fanlarni o‘qitish jarayonida talabaning ijodiy faolligini rivojlantirish uchun fazoviy grafik tasavvur bilan 
birga ijodiy grafik tafakkurni shakllantirish ham dolzarb ahamiyat kasb etadi.

Tabiiy va sun’iy o‘zlashtirish farqlari:

1.	 Tabiiy o‘zlashtirish – talabaning tabiiy qobiliyatiga yoki irsiy intuitsiyasiga asoslangan holda, masalan, 
detal chizmasining uchinchi ko‘rinishini tezda anglab, yechimni mustaqil tarzda shakllantira olishi bilan 
xarakterlanadi. Bunday talabalar ko‘pincha o‘qituvchining bitta namunasi asosida ham mavzuni chuqur 
tushunadi va ijodiy yondasha oladi.

2.	 Sun’iy o‘zlashtirish – talaba grafik masalalarni turli qonun-qoidalarga asoslangan holda, dasturiy vosi-
talardan foydalanib o‘rganadi. Bu jarayonda bilim asta-sekin rivojlanib, ko‘nikma va malakaga aylanadi. 
Bunday talabalar ko‘proq amaliy faoliyat orqali rivojlanadi va ma’lum vaqt o‘tib, kuchli kompetensiyaga ega 
bo‘lishi mumkin.

Har ikki holatda ham talabalardan fan bo‘yicha mustaqil ijodiy faoliyat olib borish talab etiladi. Tabiiy 
o‘zlashtirishga ega bo‘lgan talabalarda bu jarayon tezroq sodir bo‘lsa, sun’iy o‘zlashtirishda esa asta-sekin 
bilim ortgan sari o‘zlashtirish jadallashadi.

Zamonaviy AutoCAD (Auto Computer-Aided Design) tizimi interfeysi kompyuter texnikasining so‘nggi 
yutuqlariga asoslanib yaratilgani bois, u chizma, sxema va loyihalash masalalarini yuqori sifat darajasida 
bajarish imkonini beradi. Kompyuter grafikasi fanini o‘qitishda 3D modellashtirish (uch o‘lchamli loyihalash) 
uslublaridan foydalanish nafaqat talabalarning fanga qiziqishini oshiradi, balki grafik tizimlarning deyarli barcha 
imkoniyatlaridan foydalana olishga zamin yaratadi. 

XULOSA VA TAKLIFLAR
Zamonaviy kompyuter grafikasi vositalaridan foydalanish muhandislik ta’limida konstruktorlik faoliyatini 

rivojlantirishda muhim omil hisoblanadi. Bunday yondashuv nafaqat talabalarning texnik bilimlarini chuqur-
lashtiradi, balki ularning kreativ, analitik va mustaqil fikrlovchi mutaxassis sifatida shakllanishiga xizmat qiladi.

Grafik dasturlarni o‘quv jarayoniga to‘liq integratsiya qilish, ayniqsa:

•	 o‘qituvchilarning zamonaviy raqamli vositalar bilan ishlash bo‘yicha kompetensiyalarini muntazam oshirib 
borish;

•	 grafik loyihalash faoliyatini o‘quv rejalari va dasturlariga chuqur singdirish;

•	 talabalar uchun amaliyotga yaqin, vizual va interaktiv muhitda o‘qitish metodikasini keng qo‘llash

•	 jarayonning samaradorligini sezilarli darajada oshirish imkonini beradi.

Shuningdek, quyidagi takliflarni ilgari surish mumkin:

1.	 Muhandislik ta’limi dasturlarida AutoCAD, SolidWorks, Fusion 360, Blender kabi zamonaviy grafik 
dasturlarni alohida modul sifatida joriy etish;

2.	 O‘qituvchilar uchun muntazam malaka oshirish kurslari va seminarlar tashkil etish;

3.	 Grafik vositalar yordamida loyihaviy va mustaqil ishlarga asoslangan baholash tizimini ishlab chiqish;

4.	 Vizual va interaktiv yondashuvlarga asoslangan o‘quv materiallarini ishlab chiqish va ulardan faol foyda
lanish.

Ushbu takliflarning amaliyotga tatbiq etilishi talabalarning kasbiy tayyorgarligini zamon talablariga mos 
ravishda kuchaytirishga xizmat qiladi.

Foydalanilgan adabiyotlar ro‘yxati:
1.	 Гриншкун В.В. Графическая технология для решения задач повышения квалификации. Москва: Педагогика 

нашего времени, 2019.
2.	 Новиков Д.А. Конструктор фаолиятида замонавий компьютер для проектирования радиоэлектронных систем. 

Санкт-Петербург: Технология, 2020.
3.	 Kosara R. Visualization and Engineering Thinking in 3D Design. IEEE Journal of Engineering Education, 2022.
4.	 Xasanov M. Muhandislik ta’limida Blender dasturidan foydalanish imkoniyatlari. Toshkent: Oliy ta’lim, 2021.
5.	 Autodesk Inc. AutoCAD for Education: A Practical Guide, 2023.
6.	 Dassault Systèmes. SolidWorks Education Edition Curriculum, 2022.
7.	 Blender Foundation. Blender in Engineering Education, 2023.
8.	 Абдукаюмов М.М. Oliy texnik ta’limda innovatsion texnologiyalarni qo‘llash. Toshkent: Innovatsiya, 2020.
9.	 Василева А.А. 3D моделирование как средство развития профессиональных навыков студентов. Москва: 

Инжиниринг, 2021.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

